
	1. «Հայաստանի էլեկտրական ցանցեր» ՓԲԸ
	

	
	N ՍԱ/34.3-Մ2-25/111-25

	1․ Հանրային ծառայությունների մատուցման ոլորտից դուրս այլ ընկերությունների գործունեության հանրային (պետական) լրացուցիչ կարգավորումների հարցը բոլորովին նոր ոլորտ է և կարիք ունի իրավական և կազմակերպչական քննարկումների: Այդ կարգավորումները պետք է իրականացվեն նորմատիվների սահմանումներով, սակայն բազմաթիվ են դրանց անորոշությունները: Այդ նպատակով պետք է խորն ուսումնասիրել ինչպես միջազգային փորձը, այնպես էլ այսօրվա գործող օրենսդրական դաշտում առկա կարգավորումների հետ հնարավոր զուգահեռները:
 ՀՀ ՀԾԿՀ կողմից առկա կարգավորումները ներկայումս վերաբերում են հանրային ծառայություններ մատուցող ընկերությունների գործունեությանն՝ ամբողջ ասպեկտով.
ա. Ընթացիկ գործունեություն (շահագործման ծախսեր, աշխատավարձ և այլն),
բ. Ներդրումային գործունեություն (ներդրումային ծրագրերի ընդունում, մոնիթորինգ և այլն),
գ. Կարգավորման յուրահատկություններով սահմանված ամորտիզացիայի և շահութաբերության նորմաներ:
     Տվյալ պարագայում անհասկանալի է գնումների ընթացակարգից բացի ինչ կարգավորումներ և ինչպես պետք է սահմանվեն:
      Ըստ էության, բոլոր հնարավոր կարգավորումների և նորմերի ընդունման դեպքում վաճառվող ապրանքի ձևավորման գինը ենթակա է լինելու ճշգրտման հանրային ծառայություններ մատուցող ընկերությունում իրականացվող աուդիտի կողմից որոշված արդարացի գնի հետ համեմատության արդյունքում: Հետևաբար, անհրաժեշտ է դրա ճիշտ և ժամանակին որոշման մեխանիզմների կիրառումը: Այս հարցն առաջնահերթ է և պահանջվում են գործուն միջոցներ դրա լուծման ուղղությամբ:
   Հայտնում եմ «Հայաստանի էլեկտրական ցանցեր» ՓԲԸ պատրաստակամությունը բարձրացված խնդրի շուրջ քննարկումներին մասնակցության առումով:
	[bookmark: _GoBack]Չի ընդունվել, առաջարկները դուրս են գնումների գործընթացների հետ կապված հարաբերությունների կարգավորման դաշտից:

	2. «Միջազգային էներգետիկ կորպորացիա» ՓԲԸ
	

	
	N 

	1.Ի պատասխան ««Գնումների մասին» օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` «Նախագիծ») վերաբերյալ Ձեր 2025 թվականի հունվարի 13-ի № ՍԱ/34.3-Մ2-14/120-2025 գրության` հայտնում եմ, որ համաձայն Նախագծի` Գնումների մասին ՀՀ օրենքի (այսուհետ` «Օրենք») 2-րդ հոդվածի 1-ին մասի 2-րդ կետը առաջարկվում է լրացնել հետևյալ բովանդակությամբ «գ» ենթակետով.
«գ. կազմակերպություններ, 1) որոնց հանդեպ սույն կետի ա) ենթակետով նախատեսված անձը, անկախ բաժնեմասի (փայաբաժնի) չափից, ունի տվյալ կազմակերպության կառավարման մարմինների որոշումները կանխորոշելու, նրա որոշումների կայացման (կիրառման) վրա ազդելու կամ կազմակերպության գործունեության ուղղությունները, ոլորտները կանխորոշելու հնարավորություն և 2) սույն ենթակետով նախատեսված անձը տվյալ կազմակերպությունից սույն օրենքի 23-րդ հոդվածի 1-ին մասի 6-րդ կետով նախատեսված հիմքով ձեռք է բերում ապրանքներ, աշխատանքներ կամ ծառայություններ: Սույն ենթակետով նախատեսված կազմակերպությունների ցանկը հաստատում է Հանրային ծառայությունները կարգավորող հանձնաժողովը.»։
Մեջբերված կարգավորումը պայմանականորեն բաժանվել է երկու մասի, որոնցից առաջինից կարելի է առանձնացնել դուստր և/կամ այլ կերպ փոխկապակցված ընկերության հատկանիշներ, իսկ երկրորդ մասի բովանդակությունը պարզ չէ, ուստի առաջարկվող դրույթը հստակ պարզաբանման կարիք ունի, ինչից կպարզվի կարգավորման առարկան, որից հետո միայն հնարավոր կլինի կարծիք հայտնել այդ կապակցությամբ։   
	     Ընդունվել է, նախագիծը խմբագրվել է:

	2. Բացի դա, ՀՀ հանրային ծառայությունները կարգավորող հանձնաժողովի (այսուհետ` «Հանձնաժողով») կողմից պետք է սահմանվի նման անձանց առանձին ցանկ և այդ ցանկում ընդգրկված անձանց գնումները նույնպես պետք է կանոնակարգվեն։ Հարկ է նշել, որ Հանձնաժողովի կողմից կարգավորվող են էներգետիկայի, հեռահաղորդակցության, փոստային կապի, երկաթուղային տրանսպորտի, տրանսպորտային միջոցների պարտադիր տեխնիկական զննության անցկացման բնագավառները և ջրային ոլորտը` Հանրային ծառայությունները կարգավորող մարմնի մասին ՀՀ օրենքով սահմանված ծավալով և կարգով։ Սակայն կարգավորվող գործունեություն իրականացնող անձանց փոխկապակցված անձինք կարող են կապված չլինել թվարկվածներից որևիցե կարգավորվող գործունեության հետ, ուստի վերջինների գնումների կանոնակարգումը կհանգեցնի տնտեսվարողի կողմից մրցակցային պայմաններում կնքվող գործարքների չհիմնավորված սահմանափակման։ Այսինքն, հանրային կազմակերպությանը փոխկապակցված, սակայն կարգավորվող բնագավառների հետ կապ չունեցող անձը ստիպված կլինի այլ կազմակերպություններից գնումներ իրականացնել Հանձնաժողովի կողմից սահմանված կարգով, այն դեպքում, երբ տվյալ գործունեության համար Հանձնաժողովի կողմից սակագին չի սահմանվում և նշված գործունությունը սակագնով չի փոխհատուցվելու։   
	Չի ընդունվել, նկատի ունենալով, որ կարգավորումները կգործեն, եթե հանրային ծառայություններ մատուցող կազմակերպությունը գնում կատարի ՞դուստր՞ ընկերությունից:

	3. Համաձայն Նախագծի 3-րդ հոդվածի 1-ին մասի` Օրենքի 52-րդ հոդվածի առաջին մասի 4-րդ ենթակետով սահմանվել է, որ Հանրային կազմակերպությունների կողմից Հայաստանի Հանրապետության տարածքում իրականացվող գնումների պայմանագրերի կատարման և կառավարման շրջանակում իրականացվում է հանրային հսկողություն՝ սույն օրենքի 51 հոդվածով սահմանված կարգով։ Համաձայն Օրենքի 51 հոդվածի առաջին մասի առաջին կետի` Պայմանագրի կատարման և կառավարման շրջանակում հանրային հսկողություն իրականացնելու իրավունք ունեն պետական գաղտնիք չպարունակող գնումների դեպքում՝ ինչպես գնման տվյալ գործընթացին մասնակցելու նպատակով հայտ ներկայացրած մասնակիցները, այնպես էլ Հայաստանի Հանրապետությունում պետական գրանցում ստացած հասարակական կազմակերպությունները և լրատվական գործունեություն իրականացնող անձինք։ Մեջբերված կարգավորման սահմանումը քննարկելու ընթացքում անհրաժեշտ է հաշվի առնել ՀՀ կառավարության 2004 թվականի ապրիլի 29-ի № 1008-Ն որոշմամբ սահմանված և որոշ Հանրային կազմակերպություններ օբյեկտներին կարևորագույն նշանակության օբյեկտի կարգավիճակ տվող կարգավորումները, ինչպես նաև այն, որ Հանրային կազմակերպությունները վերահսկվում և կարգավորվում են Հանձնաժողովի կողմից, իսկ Հանձնաժողովի հասանելիությունը Հանրային կազմակերպությունների օբյեկտներին որևիցե կերպ սահմանափակված չէ։ 
Միաժամանակ Ընկերությունը հայտնում է իր պատրաստակամությունը վերոգրյալը բանավոր քննարկման ընթացքում առավել առարկայական ներկայացնելու ուղղությամբ։ 

	Առաջարկությունը դուրս է նախագծի կարգավորման դաշտից և կարող է վերաբերել ՀՀ կառավարության կողմից սահմանված հանրային հսկողության իրականացման կանոններին: Նախագծի հաստատումից հետո անհրաժեշտության դեպքում փոփոխություններ կկատարվեն նաև նշված կանոններում, որի ընթացքում կդիտարկվի առաջարկության իրագործման հնարավորությունը: 

	3. «Գազպրոմ Արմենիա» ՓԲԸ
	15.01.2025թ.

	
	N 06/32/209-2025

	1. Նախագծի 1-ին հոդվածով Օրենքի 2-րդ հոդվածի 1-ին մասի 2-րդ կետում լրացվող «գ.» կետում «սույն ենթակետով նախատեսված անձը» բառերը փոխարինել «սույն կետի ա) ենթակետով նախատեսված անձը» բառերով,
	Ընդունվել է, նախագիծը խմբագրվել է:

	2. Նախագծի 2-րդ հոդվածով Օրենքի 23-րդ հոդվածի 1-ին մասում լրացվող 6-րդ կետում «բ) ենթակետով» բառերը փոխարինել «գ) ենթակետով» բառերով:
	Ընդունվել է, նախագիծը խմբագրվել է:

	4. «Գազպրոմ Արմենիա» ՓԲԸ «Տրանսգազ» ՍՊԸ
	16.01.2025թ.

	
	N 01/18.5/115-2025


	1. «Գազպրոմ Արմենիա» ՓԲԸ «Տրանսգազ» ՍՊԸ-ն համակարծիք է  «Գազպրոմ Արմենիա» ՓԲԸ-ի դիրքորոշման հետ:
	Ընդունվել է ի գիտություն:

	5. «Հրազդանի էներգետիկ կազմակերպություն (ՀրազՋԷԿ)» ԲԲԸ
	15.01.2025թ.

	
	N 09/ՌՀ

	1.Նախագծի վերաբերյալ արդյունավետ դիրքորոշում հայտնելու նպատակով առաջարկում ենք կազմակերպել քննարկումներ:
	Ընդունվել է ի գիտություն:

	6. «Քոնթուր Գլոբալ Հիդրո Կասկադ» ՓԲԸ 
	14.01.2025թ.

	
	N ԱԱ_002_2025

	1.Առաջարկություններ չկան:
	Ընդունվել է ի գիտություն:



